
					Prawfddarllenwyd y dudalen hon


Tra'r oeddynt ar hynt yn rhwydd—yn ethawl

Wasanaethu'r Arglwydd,

Gan Iôr hwy gaen' yn wiwrwydd,

Ddieisawr, helaethfawr lwydd.



Ond och! eilwaith dacw hwy'n dychwelyd

Yn ffrawdd anferth idd eu hen ffyrdd ynfyd,

Gan wneud drygioni mewn anfri'n unfryd

Yn erbyn Dofydd, drwy efrydd aufryd,

A chroes orfeiddiawg echrys arfeddyd

Gwallau a rhyfyg, gan gellwair hefyd,

A'u hegr hyll feiau'n bagru’u holl fywyd,

Y delwau meirwon wnaent ddylion ddilyd,

Ymroi i audduwiaeth â mawr ddyhewyd ,

Heb un ter rinwedd, buont hir enyd,

Duw Abram mewn modd dybryd—ddigiasant,

Ow! gerwin gilient a'u gwarau'n gelyd.



Yna Duw Ton cyfion cu

Yn eu gwarth wnai eu gwerthu

I law Jabin, erwin ŵr,

A Sisera, draws arwr,

Yn gaethion gwaelion eu gweddi'r—ffyrnig

Gwn mileinig, lawn ugain mlynedd.



Codi'u llef i'r nef yn awr,

Ceir y dorf mewn cur dirfawr,

Dan deimlad fel brathiad bron

O'u tramawr feiau trymion.

Duw y duwiau wrandawodd—eu llefau,

A'i fyg wiw radau fe a'u gwaredodd.



Duw Iôr gododd Debora

Ffodus, ddoeth brophwydes dda;

		 Golygwyd y dudalen hon ddiwethaf ar 23 Chwefror 2024, am 20:23.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

